
Metalni qizdirish va sovitish natijasida uning ichki tuzulishini va mexanik 

xossalarini o`zgartirish termik ishlov berish deb ataladi [1].  

Qoplama qoplab va payvandlab qayta tiklangan detallarga termik ishlov berish 

asosiy metall va eritib qoplangan metall tuzilishi va tarkibini  o`zgartirishni samarali 

usullaridan biri xisoblanadi. U qoldiq ichki kuchlanishlarni ham kamaytirishda 

samarali hisoblanadi [2].  

Termik ishlovning noto`g`ri o`tkazilishi mustaxkamlikni va ishqalanish 

bardoshliligini yomonlashtirishi ham mumkin. 

Ichki kuchlanishlarni qisman yoki butunlay tugatish uchun past temperaturada 

qizdirib asta sekin sovitishni o`zi kifoya. Ko`pincha detal bu xolat uchun 500-600o 

gacha qizdiriladi. 

Bu temperaturani pasaytirish yoki balandlatish qizdirilayotgan detalning og`irligi 

va konstruksiyasini xisobga olgan xolda qizdirib ushlab turish vaqti xam mos ravishda 

o`zgartirilishi kerak [3]. 

Termik ishlov berishdan maqsad ichki kuchlanishlarni yo`qotishdan tashqari 

quyidagi ishlar ham ko`zda tutiladi: 

-qayta kristallantirish yo`li bilan tekis o`qli mayda donachalar xosil qilish 

-butun detalni ma’lum temperaturalarda qizdirish yo`li bilan detalning butun 

yuzasi bo`ylab strukturasini tekislash. 

-Asosiy va eritib qoplangan metalga kerakli struktura va mexanik xususiyat berish 

Metallarni qayta tiklashda asosiy va eritib qoplangan metalda kerakli struktura, 

qattiqlik va ishqalanishga bardoshliligini ta’minlash katta axamiyatga ega. Bu termik 

ishlovning asosiy uslublari bilan amalga oshiriladi. Yuzalarga termik ishlov berishning 

bir nechta usuli bor. Ular: yumshatish, normallash, toblash va bo`shatish [4] .  

Qoplama qoplashdan keyingi metallarni qizdirish qoldiq kuchlanishlarni 

yo`qotish va qattiqlikni pasaytirish uchun qo`llaniladi. Chunki metallar qoplama 

qoplash vaqtida toblanib qoladi, mexanik ishlovdan oldingi qizdirish ularni 

yumshatadi. Mexanik ishlovdan keying toblash esa metal qattiqligini, 

ishqalanishbardoshligini va ishlash muddatini  oshiradi.  

Ishqalanishda ishlaydigan va dinamik jihatdan puxta bo`lishi talab etiladigan 

detallarning faqat sirtqi qatlamigina qattiq, o‘zagi esa qovushok (plastik) bo‘lishi 

kerak. Detallarda ana shunday xossalar ularni yuza toblash yo‘li bilan hosil qilinadi. 

Yuza toblash turlari xilma-xil bo‘lsa ham, ularning mohiyati bir, ya’ni yuza 

toblanadigan detallarning faqat sirtqi qatlamigina toblash temperaturasigacha 

qizdirilib, so`ngra tez sovitiladi. Bunda detalning ichki qatlamlari o‘zining avvalgi 

xossalarini saqlab qoladi. 

Mashinasozlikda detallarni ishlash muddatini uzaytirishga qaratilgan to`liq va 

yuzalarni toblash keng qo`llaniladi. Tamirlash ishlarida xozircha bu usul kam 

ishlatiladi. Bu yerda detallarni ishlash muddatini uzaytirish yeyilgan detallar yuzasini 

qayta tiklashda maxsus qoplama qoplash elektrodlarini qo`llash orqali amalga 

oshiriladi. Lekin bu usul o`zining qator afzalliklari bilan birga, kamchiliklarga xam 

ega. Bu kamchiliklarga mexanik ishlov berishni qiyinlashtiruvchi eritib qoplangan 

metalning o`ta qattiqligi. 

Bunday detallar mexanik ishlov sharoitini yaxshilash uchun oldin qizdirilib 

yumshatiladi, mexanik ishlovdan so`ng esa toblanadi. 

Eritib qoplangan metali qattiqligi pasaytirilgan elektrodlarga quyidagilar kiradi: 

ОЗН-250, ОЗН-300, ОЗН-350, У-340, Т-540 va boshqalar. 

Bu elektrodlar bilan qoplangan konstruksion po`latlar qoplamasi ferrit-perlitli, 

perlitli va qisman metastabil strukturalarga ega bo`ladi va unchalik qattiq bo`lmaydi 

keyinchalik toblash mumkin.  

